
Аннотация: Мақолада «Ҳибатул-ҳақойиқ» асаридаги ўз қатлам ва олинма 

сўзлар ўртасидаги ҳамда лексемаларнинг мавзуий гуруҳлари билан боғлиқ 

бўлган антонимлик муносабат ѐритилган.  

Таянч сўз ва иборалар: Аҳмад Югнакий,  ―Ҳибатул ҳақойиқ‖,  антонимия,  

аффиксал антонимлар,  лексик антонимлар,  лексик бирлик. 

 

Антонимлик сўзлардаги маъно зидлигини акс эттирадиган тушунча 

бўлгани учун у бир сўз орқали ѐки кўп сўз ѐрдамида бериладими бундан қатъи 

назар,  барибир,  антоним деб қаралиши керак
6
. Шу билан бирга,  антоним 

эканлигини аниқлашда мантиқий марказ принципидан – фараз қилинган нуқта 

ѐки икки антоним сўз билдирган тушунчалар ўртасидаги оралиқ тушунчалардан 

фойдаланиш лозим
7
. Антонимлар бир сўз туркумига мансуб бўлади. Антонимия 

– ўзаро зид маъноли сўзларнинг семантик муносабати. Демак,  антонимия 

ҳодисаси ҳам лексик парадигма ва синоним лексемалар гуруҳида,  яъни 

синонимия ҳодисасида бўлгани каби лексемаларнинг маъно муносабати орқали 

юз беради. Шу хусусияти билан ўзаро зид маъноли лексемалардан тузилган 

жуфтликлар ҳам лексик системани ташкил этади. Иккита асосий белгиси билан 

бошқа типдаги лексик-семантик гуруҳлардан фарқланади: 1) икки 

компонентдан тузилади; 2) компонентлари ўзаро зидлик муносабатида бўлади
8
. 

Антонимлар,  бир томондан,  сўзларнинг асл маъносини очиб берса,  

иккинчидан,  уларнинг кўп маънода ишлатилишини аниқлашга кўмаклашади. 

Зид маъноли лексемалар нутқда предмет,  ҳодиса ва уларнинг белгиларини 

солиштириб кўришда,  бир-бирига қарама-қарши қилиб кўрсатишда ҳамда 

фикрларимизни,  ҳис-туйғуларимизни таъсирли,  аниқ-равшан ифодалашда 

ѐрдам беради
9
.  

                                                           
6
 Усмонов С. Антонимлар//Ўзбек тили ва адабиѐти масалалари. -Т.: 1958. №2. –Б. 35. 

7
Раҳматуллаев Ш., Маматов Н., Шукуров Р. Ўзбек тили антонимларининг изоҳли луғати. –Т.: Ўқитувчи,1980. -

Б. 9. 
8
Ҳожиев А. Ўзбек тили морфологияси, морфемикаси ва сўз ясалишининг назарий масалалари. –Т.: ФАН, 2010. -

Б.131.  
9
 Азизов А. Тилшуносликка кириш. -Т.: 1996. –Б. 74. 

«Ҳибатул ҳақойиқ» асарида қайд этилган антонимларнинг аксарияти 

асосан туркий бўлиб,  зид маъноли сўзлар қаторини вужудга келтирган. 

Ўзлашма сўзлар эса мазкур қаторларнинг кенгайишини таъминлаган. Олиб 

борган тадқиқотимиз асосида шу нарса ойдинлашдики,  ѐдгорликда истифода 

қилинган лексик бирликлар тизимида зид маънолар бир ҳамда икки ўзакли 

сўзлар ѐрдамида ифодаланган бўлиб,  туркий ва ўзлашма: арабча,  форсий 

қатламлардан ташкил топган. Қуйида келтирилаѐтган антонимик жуфтликлар 

бунинг ѐрқин далилидир. 

1. Туркий сўзлар антонимияси:  

а) лексик антонимлар.Лексема(семема)ларнинг ўзаро зид муносабатдаги 

маъноларни англатиши асосида гуруҳланиши лексик антонимия дейилади
10

. 

Қиссада қўлланилган лексик антонимлар асосан от,  сифат,  равиш ва феъл 

туркумларига оид сўзлардан иборат:  

1)нарса-предмет номини англатувчи сўзлар антонимияси:bek «бек» – 

qul «қул»; bek «бек» – qaravaš «қул»; yağï «душман» – eš «ўртоқ»; bay «бой» – 

čïğay «камбағал»; kün «кун» – tün «қоронғи»; tiši «аѐл» – er «эркак»; аtа «ота» – 

аnа «она»; qïz «қиз» – оğul «ўғил»; ölük «ўлик» – tirig «тирик»; baš «бош» – аzаq 

«оѐқ»; оt «олов» – suw «сув»; аlïm «олувчи» – berim «берувчи,  қарздор»; оŋ 

«ўнг» – soŋ «чап»; sevinč «севинч» – qazğu «қайғу»; ič «ичкари» – taš 

«ташқари»; sevinč «севинч» – saqïnč «қайғу»; baylïq «бойлик» – čïğaylïq 

«камбағаллик»; asra «ост» – yuqar «уст»; ezgülük «яхшилик» – esizlik 

«ѐмонлик»; yiglig «яхшилик» – esizlik «ѐмонлик»; yig «касал,  оғриқ» – em 

«даво»; 

2)белги-хусусиятни ифодаловчи сўзлар антонимияси: qarï ―кекса,  чол‖ 

– yaš ―ѐш‖; qarï ―кекса,  чол‖ – yigit ―ѐш‖; qoča ―кекса,  чол‖ – yaš ―ѐш‖; qoča 

―кекса,  чол‖ – yigit ―ѐш‖; yaqïn «яқин» – uzaq «узоқ»; yaqïn «яқин» – yïraq 

«узоқ»; uluğ «улуғ,  катта» – kičik «кичик»; uluğ «улуғ,  катта» – ušaq «кичик»; 

qïz «қиммат» – učuz «арзон»; köni «рост» – yalğan «ѐлғон»; kertüv «рост» – 

yalğan «ѐлғон»; yumšaq «юмшоқ» – qatïğ «қаттиқ»; keŋ «кенг» – tar «тор»; аčïğ 

«аччиқ» – süčük «чучук»; kir «кир» – arïğ «тоза»; ezgü «яхши» – yavuz «ѐмон»; 

qol «қўл» – azaq «оѐқ»; qozï «қуйи» – ozuq «тепа»; 

3)ҳолатни билдирувчи сўзлар антонимияси: bar «бор» – yoq «йўқ»; az 

«оз» – üküš «кўп»; az «оз» – telim «кўп»; az «оз» – qač «кўп»; öŋ «олдин» – keyin 

«кейин»; öŋ «олдин» – ötrü «кейин»;  

4) ҳаракат ва фаолият билан боғлиқ тушунчаларни англатувчи 

лексемалар антонимияси: bar- «бормоқ» – kel- «келмоқ»; аrt- «ортмоқ» – 

tüšür- «тушурмоқ»; qur- «қурмоқ» – arta- «бузмоқ»; kir- «кирмоқ» – čïq-
                                                           
10

 Турсунов У., Мухторов Ж., Раҳматуллаев Ш. Ҳозирги ўзбек адабий тили. -Т.: Фзбекистон, 1992. –Б. 121.  

«чиқмоқ»; аl- «олмоқ» – ber- «бермоқ»; sač- «сочмоқ» – ter- «термоқ»; tur- 

―турмоқ‖ – yat- ―ѐтмоқ‖; qop- ―турмоқ‖ – yat- ―ѐтмоқ‖; tök- ―тўкмоқ‖ – sal- 

―солмоқ‖; аč- ―очмоқ‖ – beklä- ―ѐпмоқ‖; yaz- ―ѐймоқ‖ – yïğ- ―йиғмоқ‖; ket- 

«кетмоқ» – kel- «келмоқ»; ket- «кетмоқ» – qal- «қолмоқ»; uč- «учмоқ» – qon- 

«қўнмоқ»; 

б) аффиксал антонимлар. Ёдномада асос жиҳатидан бир хил,  аммо 

ясовчи аффикслар ѐрдамида ҳосил қилинган антоним лексемаларни ҳам 

учратиш мумкин. Бундай зид маъноли сўзлар сифат сўз туркумига хос бўлиб,  -

lïq/-lik//lïğ/-lig; -sïz/-siz//-suz/-süz қўшимчалари орқали ясалган. Ўзбек 

тилшунослигида от туркумидаги сўзлардан -ли ва -сиз аффикси воситасида 

ясалган сифатларнинг антоним ѐки антоним эмаслиги масаласида турли 

қарашлар мавжуд. Б.Исабеков ва Ғ.Мусабоевлар мазкур қўшимчалар 

воситасида ҳосил қилинган сифатларнинг антоним бўла олмаслигини қайд 

этишган. ―Ўзбек тили антонимларининг изоҳли луғати‖ ни кириш қисмида эса 

улар бир ўзакдан антонимлар ясайди деб кўрсатилган
11

. Профессор М. 

Миртожиевнинг ѐзишича,  ўзбек тилида бир ўзакдан антонимик аффикслар 

ѐрдамида антонимлар ясалади. Қолаверса,  Т. Муллаевнинг ақлли ва ақлсиз сўз 

жуфтлигини дифференциал-семантик метод асосида таҳлил қилиб,  улар ўзаро 

антоним эканлигини исботлаганлиги маълум. Чунки ақлли сўзи семемаси ―фикр 

фаолияти ўткир‖,  ақлсиз сўзи семемаси ―фикрлаш фаолияти заиф‖ семаларини 

ўз ичига олади. Улар семемасининг биринчи ва иккинчи семаси умумий,  

учинчи семаси қарама-қарши. Семалар ифодасидаги бу қарама-қаршилик 

антонимликни кўрсатса,  семемалар ўртасидаги умумийлик антонимлар 

семантик майдони бир эканлигини билдиради
12

. Ушбу мулоҳазаларга таянган 

ҳолда олиб борган тадқиқотимиз асосида достон тилида қуйидаги аффиксал 

антонимлар ишлатилганлиги аниқланди: аrïğlïq «тоза» – аrïğsïz «ифлос»; аsïğlïq 

«фойдали» – аsïğsïz «фойдасиз»; bahālïq «баҳоли» – bahāsïz «баҳосиз»; vafālïq 

«вафоли» – vafāsïz «вафосиз»; biliglig «билимли»–biligsiz «билимсиз,  нодон»; 

körklük «чиройли» – körksüz «хунук»; tatlïğ «мазали» – tatlïğsïz «мазасиз,  

бемаза»; yolluğ «омадли» – yolsuz «бахтсиз»; qutluğ «бахтли» – qutsuz 

«бахтсиз». 

2. Туркий ва арабча сўзлар антонимияси: 

лексик антонимлар: sevinč «севинч» – ğam «қайғу»; bek «ѐпиқ» – āškāra 

«очиқ»; berk «ѐпиқ» – āškāra «очиқ»; eš «дўст» – aduv «душман»; ešlik 

«дўстлик» – adāvat «душманлик»; ezgü «яхши» – bidaʼ «ѐмон»; yalğan «ѐлғон» – 

haqiqat «ҳақиқат»;yalğan «ѐлғон» – haq «ҳақиқат»;yašru «яширин» – āškāra 

«ошкоро»;köni «ҳақиқат» – kuzaf «ѐлғон»; kičik «кичик» – majd «улуғ,  катта»; 
                                                           
11

Миртожиев М. Ўзбек тили семасиологияси. –Т.: MUMTOZ SO`Z, 2010. –Б. 220. 
12

Ўша асар. –Б. 223-224. 

emgäk «қийинчилик» – rāhat «роҳат»;indin «камтар» – takabbur «димоғдор»;baš 

«бошланиш» – āxir «охир»;baš «бошланиш» – tamām «охир»;ačïq«аччиқ» – šakar 

«ширин»; yig «касал» – šifā «шифо»; bay «бой» – ğarib «ғариб». 

3. Туркий ва форсий сўзлар антонимияси: 

лексик антонимлар: bulun «асир» – āzād «озод»; qarabaš «жория» –qul 

«қул»; yağï «душман» –dost «дўст»; tün «тун» –roz «кундуз»; eš «дўст» –dušman 

«ғаним»; ezgü «яхши» –bad «ѐмон»; qarï «кекса» –juvān «ѐш»; yeg «яхши» –bad 

«ѐмон»; tikän «тикон» –gul «гул»;uzun «нодон» –dānā «доно»; qul «қул» – šāh 

«шоҳ».  

4. Арабча cўзлар антонимияси: 

лексик антонимлар: ālim «олим,  билимли киши» –jāhil «нодон,  

билимсиз»; halāl «ҳалол» –hаrām «ҳаром»; baxil «хасис» –jad 

«сахий»;xasis―хасис‖–axiy ―сахий‖;xasis―хасис‖–jad ―сахий‖;jāhil―нодон‖–dānā 

―оқил‖; tavāziʼ «камтар» – takabbur «димоғдор»;jāhil―нодон‖–fāzil ―фозил‖. 

5. Арабча ва форсий сўзлар антономияси: 

лексик антонимлар: habib ―дўст‖–dušman―ѐв‖;jāhil―нодон‖–dānā 

―оқил‖;sāfih―нодон‖–dānā ―оқил‖. 

6. Форсий сўзлар антонимияси: 

лексик антонимлар: dost «дўст» – dušman «душман». 

Айтиш мумкинки,  ўрганилаѐтган манбанинг бадиий ва тасвирий 

хусусиятларини оширишда от,  сифат,  равиш ва феъл сўз туркумларига оид 

антонимик қаторлар муҳим ўрин тутган. Шунингдек,  ѐдгорликда лексик 

антонимлар билан бирга,  келиб чиқишига кўра бошқа ўзаклардан тузилган 

ҳамда бир ўзакдан сифат ясовчи -lïq/-lik//lïğ/-lig; -sïz/-siz//-suz/-süz 

қўшимчалари орқали ҳосил қилинган аффиксал антонимлар ҳам учрайди. Бу 

эса зид маъноли сўзларнинг лексик бирликлар мазмун-моҳиятини аниқлашдаги 

аҳамияти ва ушбу ҳодисанинг қадимийлигини кўрсатади. Шу тариқа,  ѐднома 

луғат таркибида лексик-семантик муносабатлар лексика тараққиѐтининг 

умумий қонуниятлари асосида амалга ошган.  

Умуман олганда,  Аҳмад Югнакийнинг «Ҳибатул ҳақойиқ» достони тил 

хусусиятларини атрофлича ўрганиш кўп асрли тарихга эга бўлган қардош 

туркий тиллар лексикаси,  айниқса,  ўзбек адабий тилининг ривожланиши 

борасидаги назарий қарашларга ойдинлик киритади,  ўзбек тили тарихий 

лексикологияси учун бой материал беради. 

Ushbu konferensiya materiallari to‟plami O„zbekiston Prezidentining 2020 yil 2 mart kungi 

«Ilm, ma‟rifat va raqamli iqtisodiyotni rivojlantirish yili»da amalga oshirishga oid Davlat dasturi 

to„g„risida»gi Farmonida ko„zda tutilgan vazifalarni ijrosini ta‟minlash maqsadida “Academia 

Science” ilmiy tadqiqotlar markazining www.academiascience.uz ilmiy jurnallar portali va 

“UzACADEMIA” ilmiy-uslubiy jurnali tahririyati tomonidan  nashrga tayyorlandi va chop etildi. 

Konferensiyaning maqsadi: 

Professor-o‗qituvchilar, talaba-yoshlarni jamiyatda olib borilayotgan ijtimoiy-siyosiy 

jarayonlardagi rolini kuchaytirish, innovatsion g‗oyalarni amalga oshirish va takomillashtirish, 

shuningdek yoshlarning intellektual salohiyatini rivojlantirish va rag‗batlantirish kabi ustuvor 

vazifalarini amalga oshirish hamda mazkur yo‗nalishda ilmiy tadqiqot ishlarini faollashtirish, 

yoshlarimizning ma‘naviy immunitetini kuchaytirish, ularning bo‗sh vaqtini mazmunli o‗tkazishda 5 

ta muhim tashabbus muhim ahamiyat kasb etadi.  

Eslatma! Konferensiya materiallari to„plamiga kiritilgan maqolalardagi raqamlar, 

ma‟lumotlar haqqoniyligiga va keltirilgan iqtiboslar to„g„riligiga mualliflar shaxsan 

javobgardirlar. 

